
क्रमसङ्ख्याः ४९
कोड नम्बरः ३८३७
प्रकाशकः रुम टु रिड
लेखक: शान्तदास मानन्धर, शिल्पी प्रधान
चित्रकार: अविन श्रेष्ठ
नेपाली अनलाइन संस्करणः शान्ति सापकोटा
नेपाली संस्करण सम्पादकः हरिप्रसाद भण्डारी
संयोजकःरिड ग्लोबल
सहकार्यः रिड नेपाल, नेपाल बाल साहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, सजनी नौबागे, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
छुनु र मुनु बाहिरफेर घुम्दैछन् । बाहिरतिर त बाख्राको पाठो,
फूल, जूनकिरी आदिआदि प्रकृतिका धेरै कुराहरू नाचिरहेका छन् । गीत
गाइरहेका छन् । छुनु र मुनु पनि नाच्न र गाउँन चाहन्छन् ।

हेर न मुनु यो पाठो
उफ्रीउफ्री दौडेको
रिसाएर उफ्रेको हो कि ?
रमाएर नाचेको हो ?

हेर न छुनु फूल यी
मिलिजुली फुलेका
हावामा खेली बयेली
हाँसीहाँसी नाचेका ।

चरा बन्दै, उडान भर्दै
आकाशमा उड्छु म !
कहिले रम्दै पाठोसरि
उफ्रीउफ्री खेल्छु म ।

आऊ मुनु आऊ न आऊ
दुवै मिलेर उडौँ लौ
पुतली भएर फूलफूलमा
बस्दै गीत गाऔँ लौ ।

बत्ती बाली, आफैँ बोकी
हेर जूनकिरी नाचेको
फनक्क फर्की नाचेकाले
बत्ती पिलिक्क निभेको ।

गीत आमाको गाउँदा
भन न मुनु भन लौ
हाम्री प्यारी आमालाई
केके भनी गाउने हो ?

आमाको गीत गाउने कि
बाबाको गीत गाउने हो
दिदी, दाजु दुवै राम्रा
तिनको पो गीत गाउने हो ?

साथी हाम्रा सबै राम्रा
गुरुबा, गुरुमा उत्तिकै राम्रा
साथी, गुरु, गुरुमा सम्झी
कुन गीत गाई नाच्ने हो ?

गाउँको गीत गाउने कि,
देशको गीत गाउने हो
माटो, मान्छे दुवैको
गीत राम्ररी गाउने हो ?

हावाको गीत गाउँछौँ
घामपानीको गाउँछौँ 
माटोको गीत गाउँछौँ 
गीत जीवनको गाउँछौँ ।

नाचौँ मुनु नाचौँ लौ
घुमी फनन फनक्क
गाऔँ छुनु गाऔँ लौ
गुन्जाई गीत घनक्क ।

यो केहि शब्द चिनिसकेका र नया शब्द सिक्न सक्ने बालबालिकाका लागि
तयार पारिएको दोस्रो तहको पहुंचयुक्त पुस्तक हो।

